Nafarroako Parlamentuko Mahaiak, 2017ko otsailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Mikel Buil García jaunak aurkeztutako galdera, Salestarren udalez gaindiko proiektu sektorialari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko otsailaren 6an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Mikel Buil García jaunak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuak hurrengo Osoko Bilkuran ahoz erantzun dezan.

Salestarren udalez gaindiko plan sektorialari dagokionez eta horri buruzko azken informazioak ikusita:

Nafarroako Gobernuak eta Nasuvinsak zer jarrera hartuko dute planaren xede diren lurrak erosteko promesari dagokionez? Hala eginen balitz, zein izanen litzateke operazioaren kostu erreala?

Iruñeko alderdi horrek hezkuntza-azpiegitura bat galduko luke Iruñeko salestarren ikastetxea bere egungo kokalekutik desagertuko balitz. Zer konponbide dago hezkuntza-azpiegitura hori ordezteko?

Udalez gaindiko proiektu sektorialaren tasazioak eta balorazioak 2008an egin zirenez gero, zer arrisku dauka operazioaren errentagarritasunak, diru publikoaren balizko galera ekonomikoaren ondorioetarako?

Iruñean, 2017ko otsailaren 1ean

Foru parlamentaria: Mikel Buil García

